
Nchifukwa Wuli Nkhwakukhumbika?:ˆ
Wanaŵaniyani kuti m’chigaŵa chinu muchiti-
kengi chinthu chinyaki cho chingabaya ŵanthu
anandi asani angaleka kuthaŵa. Muluta kwa mu-
nyinu kuchimutcheŵeska kweni mwechendama-
lizi kukonkhoska, watikukambiyani kuti wata-
ngwamika. Kumbi ivi vingakuchitiskani kuti
muleki kumutcheŵeska?

ˆ
Wanthu anandi m’chi-

gaŵa chidu akana kuŵapharazgiya chifukwa cha-
kuti aziŵa cha kuti uthenga widu ngwakuzirwa
ukongwa kweniso ngwakutaska umoyu. Ndipu
akhumba atanja kujitangwamiska asani taŵapu-
kwa. (Mat. 24:37-39) Nyengu zinyaki akhoza ku-
kana chifukwa chakuti akuvwa nkhani zaboza.
(Mat. 11:18, 19) Ivi vichitiska kuti awonengi nge
kuti tiyanana ŵaka ndi visopa vinyaki vo vichita
vinthu viheni. (2 Pet. 2:1, 2) Asani mweneku wa
nyumba wawoneka kuti walivi linweka, tingago-
ngowanga liŵi cha.

Mo Mungachitiya:
˙ Mwechendayambi kupharazga nyumba ndi

nyumba, muŵanaŵaniyengi dankha vinthu
vo ŵanthu wo akana kuŵapharazgiya aka-
mba kweniso mo mungaŵamukiya.

˙ Asani mweneku wa nyumba watikususkani,
muyesengi kusaniya nthowa yamampha ya-
kulutirizgiya kukambiskana nayu. Akhumba
mungachita umampha kumulumba. Mwaku-
yeruzgiyapu, asani wakamba kuti we ndi chi-
sopa chaki, mungamumuka kuti, “Nani nda-
khumbisiskanga kusaniya munthu yo watanja
Chiuta nge yimwi.” Nyengu zinyaki kuziŵa
liŵi maŵanaŵanu nga munthu yo mutimu-
pharazgiya kungakuwovyani kuti mulutirizgi
kukambiskana nayu. Mwakuyeruzgiyapu,
asani wakamba kuti watangwamika, munga-
mumuka kuti: “Chamampha. Kweni ndeche-
ndaluti, ndingayanja kukupaskani chinthu
chinyaki.” Asani mweneku wa nyumba waka-
mba kuti waleka kukondweskeka, mungamu-
fumba kuti, “Kumbi mung’anamuwa kuti lo
lileka kukukondweskani ndi Bayibolo pamwe-
nga chisopa chechosi?”

˙ Muchitengi vinthu mwazeru. Mutenere kuku-
mbuka kuti Yehova wachichizga cha ŵanthu
kuti avwisiyi. (Mar. 30:19) Weyosi wakhumbi-
ka kunyamuwa katundu waki pakuti waza-
mumuka yija kwaku Yehova. (

ˆ
Wag. 6:5) Asani

mweneku wakanisiska, tingachita umampha
kumusiya. Kumulongo ulemu kungawovya
kuti munthazi wazileki kukana asani Akaboni
anyaki azimupharazgiya.—1 Pet. 3:15.

Yesani Kuchita ivi Mwezi Wunu:
˙ Asani mwatuwa ŵaka panyumba ya munthu

yo wakana kumupharazgiya, kambiskanani
ndi munyinu nthowa yamampha yo mwakhu-
mbikiyanga kumukiya.

Mo Tingasazgiyaku Lusu Lidu
mu Uteŵeti—Kumuka

ˆ
Wanthu

wo Akana Kuŵapharazgiya

SABATA YAKWAMBIYA MARCH 10
Sumu 29 ndi Rombu

Q Sambiru la Bayibolo la Mpingu:
lv mutu 8 ndimi 19-26 ndipuso bokosi papeji 94
ndi 96 (Mamin. 30)

Q Sukulu ya Uteŵeti Waku Chiuta:
Kuŵerenga Bayibolo: Chiyambo 40-42 (Ma-
min. 10)
Na. 1: Chiyambo 41:1-16 (Mamin. 4 pamwenga ku-
sikiya pasi)
Na. 2: Kumbi

ˆ
Wanthu Wosi wo Akufwa Azamu-

ja so ndi Umoyu Pacharu M’nthowa wuli?—rs-CN
peji 112 ndimi 1-4 (Mamin. 5)
Na. 3: Kumbi Titenere Kuchita Wuli ndi Munthu
Wakusezgeka?—lv peji 207-209 (Mamin. 5)

Q Unganu wa Uteŵeti:
Sumu 88
Mamin 15: Kusopa kwa Pabanja ko Kukondweska.
Fumbani banja kuti likonkhoski mo achitiya kusopa
kwa pabanja. Kumbi ndi vinthu nivi vo achita paku-
sopa? Kumbi asankha wuli vo akhumbika kukambi-
skana? Kumbi ndi vinthu nivi vo visanirika pa jw.org
vo agwiriskiyapu kali nchitu? Kumbi kusopa kwa pa-
banja kwaŵawovya wuli mu uteŵeti? Kumbi achi-
ta wuli kuti vinthu vinyaki vilekengi kuŵatondekeska
kusopa? Kumbi ayanduwa wuli ndi kusopa kwa pa-
banja?
Mamin 15: “Mo Tingasazgiyaku Lusu Lidu mu
Uteŵeti—Kumuka

ˆ
Wanthu wo Akana Kuŵaphara-

zgiya.” Nkhani yakukambiskana. Konkhoskani vi-
nthu viŵi pamwenga vitatu vo ŵanthu akamba
asani akhumba kukana kuŵapharazgiya, ndipu pe-
mphani akuvwisiya kuti akambi mo angamukiya. Ku-
mbuskani apharazgi kuti sabata yakwambiya April 7,
azamuja ndi mwaŵi wakukonkhoska vo vaŵachitiki-
ya mu uteŵeti.
Sumu 97 ndi Rombu

SABATA YAKWAMBIYA MARCH 17
Sumu 83 ndi Rombu

Q Sambiru la Bayibolo la Mpingu:
lv mutu 9 ndimi 1-12 ndi bokosi papeji 101 (Ma-
min. 30)

Q Sukulu ya Uteŵeti Waku Chiuta:
Kuŵerenga Bayibolo: Chiyambo 43-46 (Ma-
min. 10)
Na. 1: Chiyambo 44:18-34 (Mamin. 4 pamwe-
nga kusikiya pasi)
Na. 2: Kumbi Mbayani Anyaki wo Azamuyuski-
kiya Pacharu Chapasi?—rs-CN peji 113 ndimi 1-5
(Mamin. 5)
Na. 3: Mungalekanga Cha Kuthemba Yehova
—bh peji 164-165, ndimi 1-4 (Mamin. 5)

Q Unganu wa Uteŵeti:
Sumu 61
Mamin. 15: Muchitengi Vinthu Mwakuphwe-
re Asani Mupharazga. Nkhani yakutuliya m’bu-
ku la Sukulu ya Utumiki peji 197, ndimi 1, mpa-
ka peji 199, ndimi 4. Chitani chakuyeruzgiyapu
chakulongo mupharazgi wachimuka mwambula
kuphwere munthu wakususka. Pavuli paki, chita-
ni so chakuyeruzgiyapu chakulongo mupharazgi
wachimuka mwakuphwere munthu wakususka.
Mamin. 15: “Kumbi Mwaŵi Uwu Mwazaku-
wugwiriskiya Nchitu?” Nkhani ya mafumbu ndi
kwamuka. Fumbani akuvwisiya kuti akonkho-
ski mo azamuŵerenge Malemba nga nyengu ya
Chikumbusku. Konkhoskani vo mpingu winu wa-
zamuchita pa nyengu ya Chikumbusku.
Sumu 8 ndi Rombu

1 Chikumbusku cho chazamuchitika pa
April 14, chitipaskengi mwaŵi wapade waku-
longo kuti tiwonga Yehova chifukwa cha
umampha waki. Nkhani yo ye pa Luka 17:11-
18, yilongo mo Yehova ndi Yesu awone nkha-
ni ya kuwonga. Chakupaska chitima nchakuti pa
ŵanthu amakhati 10 wo anguchizgika, yumoza
pe ndiyu wanguluta kuchiwonga. Kunthazi uku,

1. Kumbi ndi mwaŵi wapade nuwu wo tazamuja
nawu pa nyengu ya Chikumbusku?

sembi yaku Yesu yazamuchitiska kuti ŵanthu azi-
chizgiki nthenda zosi ndipu azamuja ndi umoyu
kwamuyaya. Tikayika cha kuti zuŵa lelosi taza-
muwonga Yehova chifukwa cha vitumbiku veni-
vi. Kweni kumbi masabata ngatuza yanga, taza-
mulongo wuli kuti titimuwonga?

2 Lutirizgani Kuja ndi Mtima Wakuwonga:
Kuti munthu waje ndi mtima wakuwonga, wa-
tenere kuŵanaŵaniya dankha. Ndondomeku ya-
kuŵerenge Bayibolo pa nyengu ya Chikumbusku
yisanirika m’mabuku nga Chichewa nge Kale-
ndala ya Mboni za Yehova ndi Kuphunzira Ma-
lemba Tsiku ndi Tsiku. Kweniso yiŵikikengi
pa Webusayiti yidu ya jw. org, Chikumbusku
chechendachitiki. Ndondomeku iyi yitiwovye-
ngi kuti tije ndi mtima wakuwonga. Mungachi-
ta umampha ukongwa kukambiskana nkhani iyi
nge banja. Kuchita ivi, kungatiwovya kuti tilutiri-
zgi kuja ndi mtima wakuwonga. Kweniso kunga-
tiwovya kuja ndi jalidu lamampha.—2

ˆ
Wakor. 5:

14, 15; 1 Yoh. 4:11.
3 Longoni Kuti Muwonga: Munthu wakuwo-

nga walongo ndi vakuchita vaki. (
ˆ

Wakol. 3:15)
Munthu wamakhati yo wanguchizgika wangwe-
sesa kuwerere ndi kuchiwonga kwaku Yesu. Ti-
kayika cha kuti wangukambiya so anyaki mo
wanguchizgikiya mwakutondweska. (Luka 6:45)
Kumbi nasi tigwirengi ndi mtima wosi nchitu ya-
kudaniya ŵanthu ku Chikumbusku kuti tilongo
kuwonga? Kuchita upayiniya wakovya pamwe-
nga kusazgiyaku nyengu yo tipharazgiya pa nye-
ngu ya Chikumbusku, ndi nthowa yamampha
yo tingalongole kuti tiwonga. Pa zuŵa la Chi-
kumbusku, mtima wakuwonga wazakutichitiska
kuti tilonde alendu wo azamufika ndi kuja aku-
nozgeka kumuka mafumbu ngawu.

4 Kumbi Chikumbusku ichi chiŵengi chaku-
maliya? (1

ˆ
Wakor. 11:26) Tiziŵa cha, kweni cho

tiziŵa nchakuti asani chikumbusku ichi chi-
ngaŵa chakumaliya, tazamuŵavi so mwaŵi wa-
kulongo kuti tiwonga. Kumbi mwaŵi uwu mwa-
zakuwugwiriskiya nchitu? Tiyeni tiyesesengi kuti
vo tilongoro kweniso vo tilunguruka mu mtima,
vikondweskengi Yehova, yo Wakutipaska sembi
yaku Yesu.—Sumu 19:14.

2. Kumbi tingalongo wuli kuti tiwonga sembi yaku
Yesu?
3. Kumbi tingalongo wuli mtima wakuwonga pa nye-
ngu ya Chikumbusku?
4. Kumbi tingachita wuli kuti tizileki kudandawula
asani Chikumbusku chakapu?

Kumbi Mwaŵi Uwu
Mwazakuwugwiriskiya Nchitu?
Chikumbusku cha Chaka Chinu
Chitiwovyengi Kulongo Kuwonga



SABATA YAKWAMBIYA MARCH 24
Sumu 11 ndi Rombu

Q Sambiru la Bayibolo la Mpingu:
lv mutu 9 ndimi 13-21, ndi bokosi papeji 104 (Ma-
min. 30)

Q Sukulu ya Uteŵeti Waku Chiuta:
Kuŵerenga Bayibolo: Chiyambo 47-50 (Ma-
min. 10)
Na. 1: Chiyambo 48:17–22 ndi 49:1-7 (Mamin. 4 pa-
mwenga kusikiya pasi)
Na. 2: Vakuchitika vo Vilongo Kuza Kwaku Khristu
Vichitika kwa Vyaka Vinandi—rs-CN peji 162 ndi-
mi 1-2 (Mamin. 5)
Na. 3: Kujikuzga Kuchitiska Kuti Munthu Wakumani
ndi Masuzgu—Nthanthi 11:2, 1 Pet. 5:5-7 (Mamin. 5)

Q Unganu wa Uteŵeti:
Sumu 56
Mamin. 10: Yezgani Nehemiya. Nkhani yakukambi-
skana. Fumbani akuvwisiya kuti akonkhoski mo cha-
kuwoniyapu chaku Nehemiya chingatiwovye mu
uteŵeti.
Mamin. 10: Gwiriskiyani Nchitu Mafumbu Mwa-
kwenere Pakusambiza—Chigaŵa 1. Nkhani yakuka-
mbiskana yakutuliya m’buku la Sukulu ya Utumiki,
peji 236, mpaka peji 237, ndimi 2. Chitani chakuyeru-
zgiyapu chimoza mwakudumuwa kutuliya pa fundu
zo ze m’nkhani yeniyi.
Mamin. 10: Yehova Watuvwa Niniziku la

ˆ
Wanthu

Arunji. (1 Pet. 3:12) Nkhani yakukambiskana yakutu-
liya mu Buku Lapachaka 2013 , peji 66, ndimi 1-3; ndi
peji 104-105. Pemphani akuvwisiya kuti akonkhoski vo
asambirapu.
Sumu 6 ndi Rombu

Tiyesesengi kugaŵiya magazini ngakali chi-
fukwa chakuti asani tingangasunga ŵaka, nga-
ngawovya munthu cha. Munthu wakhoza kwa-
mba kusambira uneneska ndi kudaniya pa zina
laku Yehova asani wangaŵerenga magazini, chi-
nanga njimoza pe. (

ˆ
War. 10:13, 14) Tiyeni tiwo-

ni masachizgu ngo ngangawovya kuti mugwiri-
skiyengi nchitu umampha magazini ngakali.
˙ Asani mupharazga m’chigaŵa cho muphara-

zgamu kaŵikaŵi cha, mungasiya magazini pa
malu ngakuwoneke, pa nyumba zo mwaleka
kusaniya ŵanthu.

˙ Asani mupharazga m’malu ngo musanirika
ŵanthu anandi nge malu ngakukwere gali-
motu ndi sitima, mufumbengi ŵanthu asani
angayanja kuti muŵapaski chinthu chinyaki
kuti aŵerengi ndipu muŵalongongi magazi-

ni ngakali ngakupambanapambana kuti asa-
nkhepu.

˙ Asani mwaluta kumalu nge ku sukulu, malayi-
bulale, maofesi nga boma kweniso kuchipata-
la m’dera la mpingu winu, mungasiya magazi-
ni ngamanavi pamalu ngakufikiyapu ŵanthu.
Kweni vingaŵa umampha asani mungape-
mpha dankha munthu yo wawonere malu ngo
kuti wakuzomerezgeni. Asani pamalu ngo
mwasaniyapu magazini ngidu, mungasiya-
ngapu nganyaki cha.

˙ Asani munozgeke kuwere ku ŵanthu akunwe-
ka, muŵanaŵaniyengi linweka lo weyosi paku-
yija wangulongo. Kumbi we ndi banja? Kumbi
watanja kwenda? Kumbi watanja kulima? Pa
magazini ngakali ngo mwe nangu, penjani yo
ye ndi nkhani yo wangachikondwa nayu ndipu
mukamulongo asani mwaweriyaku.

˙ Asani mwasaniya munthu wakunweka, yo
mwaja muchimuyende kwa nyengu yitali kwe-
ni mwamusaniyanga cha, mulongoni magazi-
ni ngakali ngo munguleka kumupaskaku.

Mo Tingagwiriskiya Nchitu
Magazini Ngakali Mwakwenere

SABATA YAKWAMBIYA MARCH 31
Sumu 34 ndi Rombu

Q Sambiru la Bayibolo la Mpingu:
lv mutu 9 ndimi 22-26, ndipuso bokosi papeji 109,
ndi Fundu Zakukumaliya papeji 218-219 (Mamin. 30)

Q Sukulu ya Uteŵeti Waku Chiuta:
Kuŵerenga Bayibolo: Chituwa 1-6 (Mamin. 10)
Na. 1: Chituwa 2:1-14 (Mamin. 4 pamwenga kusiki-
ya pasi)
Na. 2: Kumbi

ˆ
Wanthu Azakumuwona Khristu Wa-

chiza So?—rs-CN peji 162 ndimi 3 mpaka peji 163 ndi-
mi 1 (Mamin. 5)
Na. 3: Kususkana ndi

ˆ
Wanthu wo Yehova Waŵapa-

ska Udindu Kuyanana
ˆ

Waka ndi Kususkana ndi Ye-
hova—lv peji 43-44 ndimi 15-17 (Mamin. 5)

Q Unganu wa Uteŵeti:
Sumu 63
Mamin. 10: “Mo Tingagwiriskiya Nchitu Magazi-
ni Ngakali Mwakwenere.” Nkhani yakukambiskana.
Ziŵiskani mpingu kuti pe mabuku ngakali ngo apha-
razgi angagwiriskiya nchitu mu uteŵeti. Pemphani
akuvwisiya kuti akonkhoski vinthu vakukondweska vo
vinguchitika achigwiriskiya nchitu magazini ngaka-
li. Mwechendamalizi, fumbani wakuwonere uteŵeti
kuti wakonkhoske mpingu mo nchitu yakudaniya
ŵanthu ku Chikumbusku yitende.
Mamin. 10: Nkhani yakovya mpingu.
Mamin. 10: Kumbi Tisambiranjipu? Nkhani yakuka-
mbiskana.

ˆ
Werengani Mateyu 28:20 ndi 2 Timote

4:17. Kambiskanani mo malemba yanga ngangatiwo-
vye mu uteŵeti.
Sumu 135 ndi Rombu

SABATA YAKWAMBIYA APRIL 7
Sumu 36 ndi Rombu

Q Sambiru la Bayibolo la Mpingu:
lv mutu 10, ndimi 1-8 (Mamin. 30)

Q Sukulu ya Uteŵeti Waku Chiuta:
Kuŵerenga Bayibolo: Chituwa 7-10 (Mamin. 10)
Na. 1: Chituwa 9:20-35 (Mamin. 4 pamwenga kusiki-
ya pasi)
Na. 2: Kumbi Yesu Wazengi so M’nthowa Wuli,
Nanga

ˆ
Wanthu Wosi Azakumuwona Wuli?—rs-CN

peji 163 ndimi 3 mpaka peji 164 ndimi 4 (Mamin. 5)
Na. 3: Jani Akugomezgeka Kweniso Akunozgeka Ko-
vya Abali

ˆ
Winu—lv peji 33-34 ndimi 16-18 (Mamin. 5)

Q Unganu wa Uteŵeti:
Sumu 124
Mamin. 10: Gaŵiyani Magazini mu April. Nkhani ya-
kukambiskana. Muyambi dankha kuchita chakuyeru-
zgiyapu chakulongo mo tingagaŵiya magazini, mwa-
kugwiriskiya nchitu masachizgu nga vo mungakamba
ngo nge papeji lenili. Pavuli paki, weriyanimu m’sachi-
zgu lelosi kutuwa pakwamba mpaka pakumaliya. Pa-
kumaliya, chiskani akuvwisiya kuti akaŵerengi nkhani
za m’magazini yanga ndi chilatu chakuti angagaŵiyi
mwalikondwa.
Mamin. 10: Mungaruwirizganga cha Kulonde Ale-
ndu. (

ˆ
Wah. 13:1, 2) Nkhani, yikambiki ndi mura. Ko-

nkhoskani so ndondomeku ya mo Chikumbusku cha-
zamuyende. Sachizgani mo mpingu ungazilondere
alendu kweniso apharazgi akulopwa wo azamusa-
nirikapu. Chitani chakuyeruzgiyapu cha vigaŵa viŵi.
Pa chigaŵa chakwamba asani, Chikumbusku che-
chendayambi, mupharazgi walondere mulendu yo wa-
ngupaskika kapepala pa nyengu yakudaniya ŵanthu
ku Chikumbusku. Pa chigaŵa chachiŵi, Chikumbusku
chamala, mupharazgi wakambiskana ndi munthu wa-
kunweka ndi kumufumba mo angasaniriyana kuti alu-
tirizgi kukambiskana.
Mamin. 10: Kumbi Tinguchita Wuli? Nkhani yakuka-
mbiskana. Pemphani akuvwisiya kuti akonkhoski mo
akuyanduliya chifukwa chakugwiriskiya nchitu fundu
za m’nkhani yakuti, “Mo Tingasazgiyaku Lusu Lidu mu
Uteŵeti—Kumuka

ˆ
Wanthu wo Akana Kuŵapharazgi-

ya.” Pemphani akuvwisiya kuti akonkhoski vinthu vaku-
kondweska vo vinguchitika.
Sumu 20 ndi Rombu

˛ Mabuku ngakugaŵiya mu March ndi April: Chigongwi
cha Alinda ndi Galamukani! May ndi June: Kumbi Bayibo-
lo Lisambizanji Weniukongwa? Pamwenga timapepala iti: Ku-
mbi Mutiliwona Wuli Bayibolo?, Kumbi Muwona Kuti Ndi Vi-
nthu Wuli Vo Vichitikengi Kunthazi?, Kumbi Nchinthu Wuli
Cho Chingawovya Kuti Banja Lije Lakukondwa?, Kumbi Ndi-
yani Yo Wawusa Charu? pamwenga Kumbi Masuzgu Ngama-
lengi?
˛ Chikumbusku chazamuchitika pa Mandi April 14, 2014.
Asani mpingu winu uwungana pa Mandi, muzisinthiyi mau-
nganu pa zuŵa linyaki lo Nyumba ya Ufumu yileka kugwi-

riskikiya nchitu. Asani mwazamuleka kuchita Unganu wa
Uteŵeti, wakukumaniska nchitu za wupu wa ŵara, wangano-
zga ndondomeku yakuti nkhani zakukhumbika ukongwa zi-
zibanyiki pa unganu wa zuŵa linyaki m’mwezi weniwo.
˛ Mutu wa nkhani yachisanisani yo wakuwonere dera waka-
mbengi kukumaliya kwa chaka cha uteŵeti cha 2014 ngwa-
kuti, “Tiwombolekengi ku Masuzgu nga M’charu Pambula
Kuswera Yapa.”

Vipharazgu

4

Vakuchitika va mu Uteŵeti Wakumunda

Chinthu chambula kuluwika chinguchitika pa Sabata, Oc-
tober 27, 2013. Mabanja 10 ngakutuliya munu m’Malawi
kweniso ngaŵi ngakutuliya ku Mozambique, nganguchita
nkholi yakumaliza masambiru ngawu nga Sukulu ya Bayi-
bolo ya Akhristu Akutorana. Ili lenga kilasi lakwamba munu
m’Malawi ndipu angusambira kwa myezi yiŵi mu Chiche-
wa. Tikayikiya cha kuti mipingu yo mabanja yanga ngatumi-
zikaku, yiyanduwengi ukongwa. Tisimi-
ka so kuti mabanja nganyaki nganandi
nganozgengi vakuzisere sukulu yeniyi
kunthazi.

Vo Tingakamba Pakudaniya
ˆ

Wanthu ku
Chikumbusku

“Tigaŵiya timapepala takudaniya ŵanthu ku mwambu
wakukhumbika ukongwa. Pa April 14, ŵanthu mamili-
yoni pacharu chosi azamuwungana kuti achiti mwambu
wakukumbukiya nyifwa yaku Yesu Khristu kweniso kuti
avwisiyi kwawezi nkhani ya m’Bayibolo, yo yazamuko-
nkhoska mo tiyanduliya ndi nyifwa yaku Yesu. Kapepala
yaka kalongo malu kweniso nyengu yo mwambu uwu wa-
zamuchitikiya m’dera lidu.”

34567 March-April
“

ˆ
Wanthu anandi akhumbisiska kuti nkhondu yimali.

Kumbi muŵanaŵana kuti pacharu chosi pangazija nadi
chimangu? [Lindizgani kwamuka.] Awonani vo Bayibolo
lilayizga. [

ˆ
Werengani Sumu 46:9.] Vinthu vo vinguchiti-

ka pa Nkhondu Yakwamba Yacharu Chosi ndipuso vo vi-
nguzichitika yati yamala, vititisimikizgiya kuti pambula
kuswera yapa Chiuta wazamufiska uchimi uwu ndi kuzi-
tuzgiyapu limu nkhondu. Magazini iyi yikonkhoska veni-
vi.”

!"#2 April
“Taza panu kuti tikambiskani vo vingatiwovya kuti

timalani ndi suzgu lo ŵanthu anandi akumana nalu.ˆ
Wanthu anyaki asuzgika maŵanaŵanu ukongwa chifu-
kwa cha mo vinthu viliri pa umoyu wawu mwakuti nye-
ngu zinyaki aŵanaŵana vakujibaya. Asani munthu wa-
ngaŵa ndi maŵanaŵanu ngenanga, kumbi muwona kuti
cho wakhumba nkhujibaya pamwenga wakhumba ŵaka
nthowa yo wangamaliskiya masuzgu ngaki? [Lindizgani
kwamuka.] Tiyeni tiwoni layizgu la m’Bayibolo lo la-
wovyapu ŵanthu anandi kuti aje ndi maŵanaŵanu nga-
kwenere. [

ˆ
Werengani Chivumbuzi 21:3, 4.] Magazini iyi

yikonkhoska vifukwa vitatu vo munthu watenere kulutiri-
zgiya kuja ndi umoyu chinanga kuti wangakumana ndi
masuzgu.”

Masachizgu nga vo Mungakamba


